
Na‘e ‘ai ‘e Paula ko ‘ene misiona ke ‘ilo ma‘u pe ‘a e ngaahi siasi
kotoa pe. Ko e ha hono ‘uhinga? Ke ‘ilo‘i pe na‘a nau fie ma‘u ha
tokoni, ha ‘a‘ahi, ha fakafiemalie, pe ha lea fakalotolahi

(2 Kolinito 11:28).

‘l he taimi ‘e ni‘ihi na‘e fakaha kiate ia ‘a e kau akonaki loi na‘a nau
fakatupu ‘a e humu ‘a e kau faivelenga. ‘| he taimi na‘e hoko ai ‘eni,
na‘e fonu ‘a e ‘aposetolo ‘i he ‘ita (2 Kolinito 11:29).

‘l he faka‘osinga ‘o ‘ene tohi hono ua ki he kakai Kolinitoo, ‘oku
fakamatala ai ‘a Paula ki he palopalema ‘o e kau faiako loi ko ‘eni.
‘E lava fefe ke tau ‘ilo‘i kinautolu? ‘E lava fefe ke tau tau‘i kinautolu
‘i he tau fakalaumalie ko ‘eni? ‘E lava fefe ke tau ikuna‘i kinautolu?

@ Tau fakalaumalie:
(> Ko e ngaahi me‘atau ke ‘ohofi (2 Kolinito 10:1-11)
@ Ko e malu‘i totonu (2 Kolinito 10:12-18)
Q Felave’i mo e kau akonaki hala:
@ Kau kaka ‘oku fakapuli ko e kau ‘aposetolo (2 Kolinito 11:1-15)
(» Paula mo e kau akonaki loi (2 Kolinito 11:16-31)
() Sivisivi‘i kita mo e ikuna (2 Kolinito 12:14-13:10)







“"He ko e mahafutau ‘o ‘emau tau ‘oku ‘ikai fakakakano, ka ‘oku malohi lahi
‘i he ‘Otua ke holoki hifo ai ‘ae ngaahi kolo malohi” (2 Kolinits 10:4)

Na‘e tukuaki‘i ‘a Paula ki he‘ene fo‘i mo ta‘e‘amanekina, neongo

na‘a ne lea fefeka ‘i he‘ene ngaahi tohi (2 Kolinito 10:10)
‘I he tali ki he fakakikihi ko ‘eni, na‘e fakahaa‘i mahino ‘e Paula

na‘a ne ongo‘i te ne lava ‘o fefeka ‘o hange ko ia ‘i ha tohi, ka he

‘ikai ke ne tukulolo ke faka‘aonga‘i ‘a e "ngaahi mahafu
fakakakano" (hange ko e pule fakapule‘anga, tautea fakaesino, pe
fakahikihiki‘i kita), ka te ne faka‘aonga‘i pe ‘a e ngaahi me‘atau
"malohi ‘i he ‘Otua" (2 Kolinito 10:2-4)

‘Oku kau ‘i he "ngaahi me‘atau" ko ‘eni ‘a e ngaue ‘i he loto
fakatokilalo mo e angamalu ‘o Kalaisi (Matiu 11:29). Ka ‘oku kau foki
ki ai ‘a e tu‘u ma‘u ‘i he faihala, ‘o hange ko ia na‘e fai ‘e Sisu (Matiu
21:12-13), pe lea mahino ‘i he taimi ‘oku fie ma‘u ai (Matiu 23:23-27)

Na‘e foaki kiate ia ‘e Kalaisi ‘a
e mafai ‘o Paula, pea te ne
faka‘aonga‘i ma‘u pe ia ke
langa hake, kae ‘ikai ke
faka‘auha (2 Kolinito 10:8)

"He ‘oku ‘ikai ko ia ‘oku ne fakaongolelei ia ‘e fakamalo ki ai, ka ko ia ‘oku fakaongolelei ia ‘e he ‘Eiki.”
(2 Kolinito 10:18)

Tuku ke
fakahikihiki‘i
kitautolu ‘e
he ‘Otua

‘Oua na‘a ke
fakahikihiki‘i
koe

Na‘e hilifaki ‘e he kau filosefa Kalisi ha pa‘anga lahi ki he fanau ako na‘a
nau fie ako meiate kinautolu. Ke tohoaki‘i mai ‘a e fanau ako ko ‘eni, na‘a
nau polepole ‘i he‘enau ‘ilo, honau tu‘unga fakasosiale, pe ko e kakai
mahu‘inga na‘a nau ‘ilo‘i mo faka‘apa‘apa‘i kinautolu. Ko e to‘onga foki ‘eni
‘a e kau faiako loi na‘a nau hu mai ki Kolinito (2 Kolinito 10:12; 11:19-20).

Ka na‘e ‘ikai totongi ‘e Paula ‘ene
vahevahe ‘ene ‘ilo, na‘e ‘ikai ke ne
‘oatu ha ngaahi tohi
fakaongoongolelei, pea na‘e ‘ikai ke &M
ne polepole iate ia pe. Peana‘e
tukuhifo ia ‘i he me‘a ni! ‘E anga fefe
ha‘ane malu‘iia?

‘Oku ngalingali na‘e fie ma‘u ke fakahikihiki‘i ia ‘i he ‘ao ‘o e kau
Kolinito ke nau tali ia. Ka na‘e ‘ikai ko ia na‘e totonu ke ne
fakahikihiki‘i ia (Lea-fakatata. 27:2). Na‘e tuku ‘e Paula ke
fakahikihiki‘iia ‘e he ‘Otua (2 Kolinito 10:18)

Kapau ‘oku ‘i ai ha me‘a te tau lava ‘o polepole ai pe fakahikihiki‘i
kitautolu, ko hono ‘ilo‘i ‘o e ‘Otua mo talangofua kiate ia (Selemaia 9:24;
2Kolinito 10:17)







KO E KAU KAKA ‘OKU FAKAPULI KO HA KAU ‘APOSETOLO

"Ka ko e kau ‘aposetolo loi ‘akinautolu, ko e kau ngaue fakakaka, ‘oku nau fakakehe ‘akinautolu ke
hangé ko e kau ‘aposetolo ‘a Kalaisi." (2 Kolinitd 11:13)

‘Oku holi ‘a Paula ke ‘omi ha siasi haohaoa kia Kalaisi
(2 Kolinito 11:2). Ka na‘e ‘i ha tu‘unga fakatu‘utamaki
ke kakaa‘i ‘a e siasi, ‘o hange ko ‘lvi, pea ‘ikai toe
hoko ko e ta‘ahine mali ‘a Sisu (2 Kolinito 11:3)

Ko e ha ‘a e fakatu‘utamaki mo‘oni? Ko e kau Siu na‘a ‘%V Y
nau fakahikihiki‘i kinautolu ko e "kau ‘aposetolo lahi" ' ' ! |

‘a Sisuu na‘a nau ha‘u ki Kolinito ‘o ako‘i ‘a e "Sisu » ‘ \\\\j\!‘g"
kehe," "laumalie kehe," mo e "ongoongolelei kehe". (2
Kolinito 11:4-5; Kaletia 1:8)

‘Oku ‘ikai ‘uhinga ‘a e malanga ‘a ha taha fekau‘aki mo
Sisuu ‘oku nau fakahaa‘i mai kiate kitautolu ‘a Sisu mo‘oni,
‘o hange ko ia ‘oku fakaha ‘i he Tohi Tapu. Mahalo ‘e
faka‘ofo‘ofa ‘enau ngaahi lea, ka ‘oku toe ‘ilo foki ‘e Setane
‘a e founga ke lea ‘aki ai ‘a e ngaahi me‘a fakaofo mo
fakaha ia "ko e ‘angelo ‘o e mama" (2 Kolinito 11:14)

‘l he‘enau ngaahi to‘onga mo e lea, ‘oku ako‘i ai ‘e he kau faiako mo‘oni ‘a e "mo‘oni ‘a Kalaisi" (2 Kolinito
11:9-10). Ka ko e kau akonaki loi, ‘a ia ‘oku nau fakangalingali pe ‘oku nau lotu, ko e kau faifekau ‘o e kaka

‘oku fakapuli ko e kau ‘aposetolo (2 Kolinito 11:13-15).




PAULA MO E KAU AKONAKI LOI

“Ko. e Hepeli_‘akinautolu? ‘Oku pehé mo au. Ko e ‘Isileli ‘akinautolu? ‘Oku pehé mo au. Ko e hako ‘o
‘Epalahame’ ‘akinautolu? ‘Oku pehé mo au.” (2 Kolinits 11:22)

Ko e ha e ngaahi me‘a na‘e faitatau ai ‘a Paula mo e kau faiako loi? Ko e kau
Siu kotoa kinautolu na‘e ului ki he tui faka-Kalisitiane (2 Kolinito 11:22).

Ko e ha ‘a e ngaahi faikehekehe ‘iate kinaua? ‘Oku kamata heni ‘a e vale ‘a
Paula: "Ko e kau tamaio‘eiki ‘a Kalaisi ‘a kinautolu? (‘Oku ou vale ke lea
peheni.) ‘Oku ou lahi ange" (2 Kolinito 11:23). Kapau na‘e polepole ‘a e ni‘ihi
kehe ‘i he‘enau mamahi koe‘uhi ko Kalaisi, na‘e fe‘unga ange ‘a Paula:
kau‘imaea; tuku popula; fakamanamana‘i ‘aki ‘a e mate; tolomaka‘i; ngoto ‘i
tahi; lomekina ‘e he ngaahi fakatu‘utamaki kehekehe kotoa pe; a‘usia ‘ae
fiekaia, fieinua, momoko, mo e telefua; tokanga ma‘u pe ki he ngaahi siasi (2
Kolinito 11:23e-29).
Pea ‘oku faka‘osi heni ‘a e "vale" ‘a Paula.
Na‘e ‘ikai ke ne loto ke ‘omi ha fakakaukau
o ¥ | na‘ane fie polepole ‘i he me‘a na‘a ne fai
1f\:gsn a:f / | P . ~ P3| ma‘ana. Ko ‘ene polepole mo‘oni (pe

' élé‘ = | naunau) ko e me‘a ia na‘e fai ‘e Kalaisi

‘ WARIE!| ma‘ana.

né

Ko hono malohinga mo‘oni na‘e ‘i hono vaivai, ‘a ia na‘e taki ai ia ke ne
fakafalala kakato kia Sisu (2 Kolinito 11:30-31; 12:6-10).




SIVISIVI‘l KITA MO E IKUNA

“‘Eke_kiate_kimoutolu, pe ‘oku mou ‘i he tui; ‘ahi‘ahi‘i ‘akimoutolu. ‘Ikai ‘oku mou ‘ilo, ‘oku nofo‘ia
‘akimoutolu” ‘e Sisu Kalaisi, ‘o kapau kuo ‘ikai ‘ahi‘ahi‘i mo si‘aki ‘akimoutolu?” (2 Kolinits 13:5)

Na‘e ofi mai ‘a e taimi ‘e ‘a‘ahi ai ‘a Paula ki Kolinitoo. Ko e ha te
ne ma‘u pea ‘oku totonu ke ne fai fefe ‘o fakatatau ki ai?
(2 Kolinitd 13:1-2)

Na‘e mateuteu ‘a Paula ke ne fakahoko malohi
‘a e fakatonutonu fakalotu: ke fakafoki mai ‘a e
1@ fakatomala, pea ke tautea‘i ‘a e loto fefeka.

o

Na‘a ne manavasi‘i na‘a ne ‘ilo kinautolu ‘i
he‘ene a‘u atu ki ai ‘i he feke‘ike‘i mo e ngaahi
angahala kehekehe. Na‘a ne manavasi‘i ke
tangi koe‘uhi ko e kau angahala
ta‘efakatomala (2 Kolinito 12:20-21)

Ko ia, kimu‘a pea hokosia ‘a e taimi ko ia, ‘oku
= . totonu ke fakakaukauloto mo vakavakai‘i
/ kinautolu ‘e he kau Kolinito (2 Kolinito 13:5)

Na‘e lotu ‘a Paula ke tuku ‘enau faikovi kae fai lelei, pea ke nau
haohaoa (2 Kolinito 13:7-9)




“Oku fakahinohino’i ‘a e kakai ‘o e ‘Otua ki he Folofola ko
honau malu’i mei he ivi takiekina ‘o e kau faiako loi mo e ivi
fakatupu kaka ‘o e ngaahi laumalie ‘o e fakapo’uli. ‘Oku
ngaue‘aki ‘e Setane ‘a e founga kotoa pé ‘e ala lava ke ta‘ofi ‘a e
tangatda mei hono ma‘u ha ‘ilo ki he Tohitapu; he ko hono
ngaahi lea mahinongofua ‘oku fakahaa'i ai ‘ene ngaahi kakaa.
‘I he fakaakeake kotoa pe ‘o e ngaue ‘a e ‘Otua, ‘oku
fakaakeake ai ‘a e pilinisi ‘o e kovi ki ha ngaue malohi ange;
‘oktl ne fai he taimi ni ‘ene feinga lahi taha ki ha tau faka‘osi
mo Kalaisi mo Hono kau muimui. [...] ‘E meimei tatau ‘aupito
‘a e me‘a loi mo e mo‘oni ‘o ‘ikai malava ke fakafaikehekehe‘i
kinaua tuku kehe pé ‘i he Ngaahi Konga Tohitapu Ma‘oni‘oni.
Kuo pau ke ‘ahi‘ahi‘i ‘aki ‘enau fakamo‘oni ‘a e fakamatala
kotoa pe mo e mana kotoa pe .

EGW (Ko e Fakakikihi Lahi, p. 593)

